
   Дзень добры, 
шаноўны чытач! 
 
   Магчыма, бяруся 
я не за сваю справу, 
але,  думаю,  час па- 
кажа - ці спраўдзілі- 

   ся мае жаданні.  Ды  
і твае меркаванні,  шаноўны,  усё 
паставяць на сваё месца. 
    Адкуль  усё  пайшло?   Узнікла 
думка, што нам, мясцовым, трэба 
мець сваё друкаванае выданне. 
Каб ведаць гісторыю нашых 
мясцін. Каб чуць апошнія  
навіны. Каб бачыць і разумець 
адзін аднаго.. Бо мы, як ні круці, 
усё-ткі  сям’я - жывём на адной 
зямлі і пад адным небам. Мы - 
аднавяскоўцы. І гэта - на усё 
жыццё. 
   Вельмі спадзяюся на тваю 
дапамогу, мой аднавясковец. 
Магчыма, ляжаць у сямейных 
архівах цікавыя фотаздымкі, 
варушацца ў памяці нейкія 
ўспаміны - няхай гэтыя цаглінкі 
кладуцца ў падмурак нашага 
“Брылеўскага  летапісу”.    Трэба, 
каб памяць заставалася. Бо той, 
хто ведае мінулае, пачынае 
больш упэўнена крочыць у 
будучыню. 
   І хочацца сказаць “У добры 
час!” гэтаму нашаму агульнаму 
пачынанню. 
                           Мікола ЯЦКОЎ 

           КАЛОНКА РЭДАКТАРА 
 

 

           Падведзены вынікі спаборніцт- 
    ва на лепшы аграгарадок вобласці. 

Па выніках 2005 г. пераможцамі прызна- 
ны: 
аграгарадок Арэхаўка (Клічаўскі раён) 
з прысуджэннем грашовай прэміі ў паме- 
ры 350 базавых велічынь; 
аграгарадок Мышкавічы (Кіраўскі раён) 
з прысуджэннем грашовай прэміі ў паме- 
ры 300 базавых велічынь; 
аграгарадок Свенск (Слаўгарадскі раён) 
з прысуджэннем грашовай прэміі ў паме- 
ры 250 базавых велічынь. 
    Аграгарадкі Усход і Рэчкі Магілёўскага 
раёна не атрымалі нічога, але была адзна- 
чана станоўчая работа па іх дабраўпарад- 
каванню. 
КАМЕНТАРЫЙ    Вельмі добра, што Пра- 
грама па адраджэнню вёскі набывае такую 
станоўчую практыку. Але ж усе пераліча- 
ныя аграгарадкі-пераможцы і да гэтага бы- 
лі узорнымі. Вось калі б спаборніцтва было 
паміж новапабудаванымі аграгарадкамі, то 
гэта больш адпавядала б  Праграме. А так  
атрымліваецца не вельмі дакладнае пускан- 
не пылу ў вочы. 

 
     Па інфармацыі міліцыі, у адной  з  
магілёўскіх крам двое невядомых на- 

бралі тавару больш чым на 100.000 руб- 
лёў і прад’явілі для аплаты не існуючую 
ў абарачэнні ў Беларусі  500-тысячную ку- 
пюру. Маладая  касірка адлічыла здачу 
(нармальнымі грашамі), і махляры зніклі. 
 У гэты ж дзень яны ў другой краме паспя- 
хова паўтарылі свой эксперымент. Мілі- 
цыя узбудзіла крымінальные справы і вя- 
дзе следства. 
КАМЕНТАРЫЙ   Людзі,будзьце пільнымі: 
няма ў нас купюры ў 500.000 рублёў! І слава 
Богу, што няма. Бо вялікая колькасць нулёў  
на грашовай купюры заўсёды з’яўляецца  ад- 
знакай не народнага дабрабыту, а звычай- 
най інфляцыі. 



 

 

  

  БРЫЛІ - вёска, цэнтр сельсавета ( з 9.12.1975 г.).   Вя- 

дома па рукапісных крыніцах з 16 стагоддзя.  У 1560 г. 

сяло, 45 “дымоў”, у Магілёўскай воласці,  дзяржаўная 

ўласнасць. У 1580 г. аддадзена ў пажыццёвае валодан- 

не памешчыку.  У  1592 г.  цэнтр  войтаўства  Магілёў- 

скай  воласці Аршанскага павета.   У 1635 г. 48 двароў, 

меўся млын.  У 1785 г.  49 двароў, 327 жыхароў, у скла- 

дзе  маёнтка  Любуж  Магілёўскага  павета,  уласнасць 

памешчыка,  які  меў  у  1866 г.  у  вёсках  Брылі  і  Любуж  2765  дзесяцін  зямлі,  

2 млыны, пастаялы двор.  Частка вяскоўцаў займалася сталярным промыслам. 

Па  перапісу  1897 г.  сяло  ( 35 двароў, 201 жыхар, школа граматы,піцейны дом) 

і  фальварак  ( 1 двор, 11 жыхароў)  у Палыкавіцкай воласці Магілёўскага паве- 

та.   У 1909 г.  43 двары,  258 жыхароў, дзейнічала школа (народнае вучылішча). 

     У  1926 г.  вёска  ( 23 двары, 153 жыхары)  і  хутары (72 двары, 436 жыхароў). 

У  1929 г.  арганізаваны  калгас  “Змагар”.  На  пачатку  1930-х гадоў  4-гадовая 

школа  пераўтворана  ў  7-гадовую  (273 вучні).  У Вялікую Айчыную вайну з лі- 

пеня  1941 г. да 27 чэрвеня 1944 г.  акупіравана нямецка-фашысцкімі захопніка- 

мі.  У баях за вызваленне вёскі загінула больш за 30 савецкіх воінаў,   якія паха- 

ваны  ў  брацкай магіле каля будынка школы.  У памяць аб земляках, што загі- 

нулі ў гады вайны, у 1976 г. пастаўлена стэла. 

 мая ў Брылеўскай школе 

адбылося  свята :  для  яе 

выпускнікоў- дзевяцікласнікаў 

Андрэя Дубоўскага, Андрэя 

Елістратава, 

Надзеі Паскакухінай, Андрэя Пухоўскага, 

Вольгі і Кацярыны Пятровых, Кастуся 

Халмова, Кастуся Цымлякова, Максіма 

Шастакова  і  Ганны Шыбаковай прагучаў 

апошні школьны званок. 

     Пад высокай старажытнай столлю 

актавай залы загучаў голас Марыны 

Міхайлаўны Біруковай, якая распачала 

свята. Цёплыя словы выпускнікам 

сказала дырэктар школы Наталля 

Анатольеўна Ярмаш. Не змагла схаваць 

свайго хвалявання класны кіраўнік 

Галіна Мікалаеўна Ермакова. Свае 

пажаданні і меркаванні выказаў 

старшыня Брылеўскага сельскага Савета 

Уладзімір Ільіч Мажораў. Першакласнікі 

падарылі  старэйшым сябрам сваё 

выступленне. Тыя ж не засталіся ў даўгу - 

спявалі песні, а затым чыталі вершы, 

прысвечаныя кожнаму з настаўнікаў.  

Услед за вершамі да  

ўсхваляваных настаў- 

нікаў паплылі  і  буке- 

ты пахучых  веснавых 

кветак. 

     А сам апошні званок прагучаў у выка- 

нанні маленькай Карыны Біруковай і 

паважнага Андрэя Елістратава, якія ў 

воблаку гэтага, трошкі сумнага, 

святочнага звону зрабілі тры круга па 

залі. Услед за імі свой апошні круг зрабілі 

выпускнікі і пад песню «Экзамены 

кончатся скоро» зніклі звонку... 

     Гэта толькі ў песне спяваецца, што 

экзамены хутка скончацца. Школьныя 

гады застаюцца  за  плячыма , 

самастойнасць толькі-толькі развінае 

свае шляхі, і пачынаюцца галоўныя 

экзамены - экзамены жыцця і лёсу. І 

хочацца спадзявацца, што нашыя 

выпускнікі заўсёды будуць здаваць іх на 

«выдатна». 

рылеўская  біблі- 

ятэка   з'яўляец-  

ца  інфармацый- 

на - даведачным  цэн- 

трам культурна - ас- 

ветніцкай прасторы 

нашага  рэгіёна.  Чы- 

тачы маюць усе ўмо-

вы   для   атрымання 

рознабаковай   інфар- 

мацыі:   выпісваецца 

18  газет  і 18 часопі- 

саў.  Паколькі   пача- 

ло   выходзіць   яшчэ 

адно  выданне  -   бю- 

летэнь    “Брылеўскі 

летапіс” - у меня з’я- 

вілася     магчымасць 

знаёміць  нашых  чы- 

тачоў з навінкамі бе- 

ларускага     друку    і 

рабіць       дайджэст  

лепшых  публікацый. 

Але  ж   будзе  лепей, 

калі  вы,   шаноўныя 

будзеце   часцей   бы- 

ваць   ва    ўтульных 

сценах  нашай  біблі- 

 

ятэкі і знаходзіць тут  

усё,  што  вам 

патрэбна  для 

набыцця новых 

ведаў, для ўзбагачэння 

вашых   сэрцаў невядо- 

мымі  вобразамі   і  па- 

чуццямі.       Заходзьце, 

калі  ласка! 

              Ала ЯЦКОВА, 

   бібліятэкар Брылеў- 

      Цікава, што наша галоў- 

  ная     сельскагаспадарчая 

  газета  ў  кожным нумары 

друкуе  беларускія  вершы ў рубрыцы “Бела- 

рускі  ручнік” - каб  мы  мовы сваёй не забы- 

валі,  каб  сэрцамі краналіся яё мілагучнасці. 

Урэшце і паэт Алесь Бадак  выказаў свае вес- 

навыя  меркаванні  у “Беларускім ручніку”: 

Першых кветак зіхаценне. 

Першы лівень. Першы гром. 

Падымаецца з каленяў, 

Адагрэўшыся, Дабро. 

                         Усміхаецца, з намерам 

                         Грэшны свет зрабіць дабрэй. 

                         І брыдзе з нязменнай верай 

                         Да людзей і праз людзей… 

 

   Цікавыя  рэчы  адбываюц- 

   ца   на  рагачоўскім   прад- 

прыемстве  “Свіцязь”.   Тут  у калектыўным 

дагаворы,  які заключаецца паміж кіраўніцт- 

вам  прадпрыемства і работнікамі, замацава- 

ны такія пункты:  калі ў работніцы нараджа- 

ецца першае дзіця,  ёй  выплочваюць 300 ты- 

сяч рублёў,  за другога даюць 450 тысяч,  а за 

трэцяга  -  750 тысяч рублёў.   Таксама   заах- 

вочваюцца  бабулі  і  дзядулі пры нараджэнні  

ўнукаў.  Усе  гэтыя  захады  працоўны калек- 

тыў “Свіцязя” успрымае з энтузіязмам. 

 

   Днямі ў Мінску адбыўся не- 

   звычайны спектакль. Упер- 

шыню  ў  гісторыі  Беларускай  дзяржавы на 

сталічнай  сцэне ігралі актрысы, якія з’яўля- 

юцца  асуджанымі  за цяжкія і вельмі цяжкія  

злачынствы.  Яны  расказалі  гледачам гісто- 

рыю  пра  страшныя  наступствы  адсутнасці 

любові.  Пра  любоў  скажоную і падмененую. 

Яны  расказалі  пра  сябе  і… пра нас.    Спек- 

такль  -  вынік праекта “Тэатр у турме”,  рас- 

пачатага Беларускім саюзам жанчын  і швед- 

скай  арганізацыяй  “N-Studio”. 

   Мінск у 50-я гады  ХХ ст. 

   ледзь не згубіў  галоўную 

   гарадскую       прыкмету - 

Чырвоны касцёл, які перажыў і рэвалюцыю, 

і фашысцкую навалу. Мясцовыя ўлады хаце- 

лі яго ўзарваць.   Выратаваў касцёл народны 

артыст СССР У.Корш-Саблін - не дабіўшыся 

праўды тут, рушыў у Маскву і там змог пера- 

канаць начальства. Прыйшло указанне Мас- 

квы:  касцёл  не  рушыць.   Так  незвычайна 

сышліся  ў  часе  намаганні Корша і магната- 

шляхціча  Эдварда  Вайніловіча,    на  сродкі  

якога  быў пабудаваны Чырвоны касцёл,  ас- 

вечаны  ў  гонар яго памерлых дзяцей Сымо- 

на і Алёны. 

 

  У жыцці здараюцца неве- 

  рагодныя супадзенні.  

       У  апошні  год  жыцця  

Івана Грознага  па  яго загаду ў Маскву з Ар- 

хангельска прывезлі 12 баб-вядзьмарак.  Ад- 

нойчы  яны  ў  адзін голас абвесцілі, што цар  

памрэ  18  сакавіка.  Пачуўшы  гэта,  Грозны 

загадаў  пакараць  смерцю прадказальніц ме- 

навіта ў гэты дзень.  18 сакавіка цар адчуваў  

сябе добра, быў вясёлы.  Але, сеўшы іграць у  

шахматы,  раптоўна пахіснуўся  і  схапіўся за  

грудзі.  Праз  некалькі хвінін ён страціў пры- 

томнасць і памёр. 

        Вядомая пецярбургская гадалка сказала 

Аляксандру Пушкіну,  што ён можа пражыць 

доўга,  але  на  37-м годзе жыцця павінен сце- 

рагчыся  белага чалавека,  белага каня  ці бе- 

лай галавы.  Тым не менш,   Пушкін заўсёды 

спакушаў  лёс.  Паядынак  з белакурым пры- 

гажуном Дантэсам стаў для яго ракавым. 

        У 1848 годзе  памешчыка  Нікіфара Нікі- 

ціна  “за крамольныя речи о полёте на Луну” 

саслалі  на  ўскраіну  Расійскай  імперыі  -  у 

Богам  забытае  мястэчка  Байканур.  

Зараз  пра  касмадром  Байканур ведае ўвесь  

свет. 

   Суботнік па дабраўпарадкаванню тэрыторыі каля канторы 

  калгаса імя Ільіча .    К р а с а в і к   1 9 8 9  г. 
    

Д.  Васіленка 
У. Наканечны 
М. Чулык 
А. Кузняцоў 
А. Петрачук 
В. Рамашкевіч 

                           

  ельмі добра, што Паэзія - госця 

Нябесная - калі-нікалі завітвае 

і ў нашы Брылі. І пачынае вару- 

шыцца у сэрцах нашых аднавяс- 

коўцаў.  І  з'яўляюцца  вершы - водгала- 

сам  уважлівых і неабыякавых адносін  

да жыцця.  Паэтычны  погляд  Марыны Сцепчанкавай  заўсёды заварожвае сваёй узруша- 

насцю,  імкненнем у простым убачыць складанае.   Яна умее слухаць Неба,  а гэта у паэзіі 

самае галоўнае.  І  нездарма нават сам мэтр магілёўскага паэтычнага Алімпа Іван Пехце- 

раў   заўважыў   нашу  брылеўскую зорачку  і  блаславіў  цэлую  падборку  вершаў  Марыны  

на паэтычную старонку абласной газеты «Веснік Магілёва».  Хочацца спадзявацца, што 

зорныя  водбліскі  гэтых  і  наступных  вершаў  Марыны Сцепчанкавай абавязкова будуць 

дапамагаць  усім  нам. 

*    *    *                                                             
Ах, отчего же, отчего же 
Весна мне сердце не тревожит, 
Не ранит душу тёплым маем?.. 
Ах, что со мной? Не понимаю! 

Сирень цветёт, не угасая,- 
 Я по росе иду босая, 
 Раскинув руки, словно крылья… 

И, может, сказка станет былью, 
И я поймаю лучик солнца, 
Увижу снова свет в оконце... 

 Ах, отчего же, отчего же 
 Весна мне сердце не тревожит?.. 

*    *    * 
Я напрасно жду: 
Больше не придёшь. 
Я одна иду - 
И  встречаю дождь. 
             С  неба - капли слёз, 
             А  из глаз - вода. 
             Ты любовь принёс 
             И  ушёл.  Куда?.. 
Больше не придёшь - 
Понимаю я. 
Рядом только дождь 
И  любовь моя. 

Інфармацыйна-грамадскі бюлетэнь 
для жыхароў Брылеўскага рэгіёна 

 і  наваколля. 
Распаўсюджваецца бясплатна. 

Наклад  50  асобнікаў. 

Адрас для карэспандэнцыі: 
213107  Магілёўскі раён   п/а Брылі  

тэл. 3732886  (VELCOM), 218449, 218498 
e-mail:  nvff@rambler.ru 

